
КОМИ РЕСПУБЛИКАСА СПОРТ, ТУРИЗМ ДА МОРТÖС ЁНМÖДАН АГЕНТСТВОЛÖН ТШÖКТÖД

Йöзöс примитöм кузя государственнöй удж олöмö пöртан административнöй регламент вынсьöдöм йылысь

Коми Республикаса Правительстволöн 2009 во сентябр 12 лунся 24 №-а вынсьöдöм шуöмöн Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадоклöн 8 пункт серти:

тшöкта:

1. Вынсьöдны Гражданаöс примитöм кузя государственнöй удж сетан административнöй регламент содтöдын индöм серти. 

2. Удж котыртан да правовöй, кадръяскöд уджалан да видзöдан юкöнлы (Волыцкий В.Д.) ыстыны тайö тшöктöдсö Коми Республикаса Юралысьлöн да Коми Республикаса Правительстволöн Администрацияö государственнöй пасйöм могысь.

3. Тайö Тшöктöд олöмö пöртöм бöрся видзöда ачым.

Юрнуöдысь                                                                            В.А.Гончаренко

Сыктывкар

2009 вося июнь 26 лун

01-12\235 №

Вынсьöдöма 

Коми Республикаса спорт, туризм да 

мортöс ёнмöдан агентстволöн 

2009 во июнь 26 лунся 01-12\235 №-а тшöктöдöн

(содтöд)

ГРАЖДАНАÖС ПРИМИТÖМ КУЗЯ ГОСУДАРСТВЕННÖЙ УДЖ ОЛÖМÖ ПÖРТАН АДМИНИСТРАТИВНÖЙ РЕГЛАМЕНТ

I. Панас

1. Государственнöй уджлöн нимыс — гражданаöс примитöм.

2. Государственнöй уджсö веськыда вöчö Коми Республикаса спорт, туризм да мортöс ёнмöдан агентство (водзö – Агентство).

3. Государственнöй удж сетсьö та серти:

Россия Федерацияса Оланподув серти (Россия Федерацияса законодательстволöн собрание, 2009, 4 №, 445 ст.);

«Россия Федерацияса гражданалысь шыöдчöмъяс видлалан пöрадок йылысь» 2006 во май 2 лунся 59-ФЗ №-а Федеральнöй Оланпас серти (Россия Федерацияса законодательстволöн собрание, 2006, 19 №, 2060 ст.);

«Гражданалысь право да вöля торкысь вöчöмторъяс да решениеяс ёрдын обжалуйтан пöрадок йылысь» 1993 во апрель 27 лунся 4866-1 №-а Россия Федерацияса оланпас (Народнöй депутатъяслöн съездса да Россия Федерацияса Медвылыс Сöветлöн индöд-тшöктöмъяс, 1993, 19 №, 685 ст.; Россия Федерацияса законодательстволöн собрание, 1995, 51 №, 4970 ст.; 2009, 7 №, 772 ст.); 

«Россия Федерацияса государственнöй гражданскöй служба йылысь»   2004 во июль 27 лунся 79-ФЗ №-а Федеральнöй Оланпас (Россия Федерацияса законодательстволöн собрание, 2004, 31 №, 3215 ст.; 2006, 6 №, 636 ст.; 2007, 10 №, 1151 ст.; 16 №, 1828 ст.; 49 №, 6070 ст.; 2008, 13 №, 1186 ст.; 30 (II ю.) №, 3616 ст.; 52 (I ю.) №, 6235 ст.);

«Коми Республикаса государственнöй гражданскöй службаса öткымын юалöм йылысь»  Коми Республикаса 2005 во март 05 лунся 10-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2005, 10 №, 4045 ст.; 2006, 2 №, 4206 ст.; 2007, 1 №, 4671 ст.; 2008, 5 №, 601 ст.; 12 №, 721 ст.; 2009, 7 №, 83 ст.; 16 №, 260 ст.);

Коми Республикаса спорт, туризм да мортöс ёнмöдан агентство йылысь положение, мый вынсьöдöма Коми Республикаса Правительстволöн 2004 во декабр 28 лунся 262 №-а шуöмöн (Коми Республикаса государственнöй власьт органъяслöн индöд-тшöктöмъяс, 2005, 7 №, 3972 ст.; 12 №, 4147 ст.; 2008, 6 №, 314 ст.; 9 (2) №, 441 ст.; 2009, 13 №, 230 ст.; Республика, 2006, февраль 28 лун; июль 12 лун; октябр 18 лун);

Коми Республикаса спорт, туризм да мортöс ёнмöдан агентстволöн пытшкöсса регламент, мый вынсьöдöма Коми Республикаса спорт, туризм да мортöс ёнмöдан агентстволöн «Коми Республикаса спорт, туризм да мортöс ёнмöдан агентстволöн пытшкöсса регламент йылысь» 2009 во апрель 20 лунся 01-12\160 №-а тшöктöдöн.

4. Государственнöй удж  сетан бöртасöн лоö гражданалöн шыöдчöмъяс видлалöм кузя примитöм решениеяс да Россия Федерацияса законодательствоöн урчитöм дырйи вочакывъяс ыстöм.

5. Государственнöй удж босьтысьясöн лоöны:

Россия Федерацияса граждана (водзö — граждана);

суйöрсайса граждана да гражданствотöг граждана, Россия Федерацияса войтыркостса сёрнитчöмъясöн либö Россия Федерацияса законодательствоöн урчитöм случайяс кындзи.

II. Гражданаöс примитöм кузя государственнöй удж сетан пöрадок дорö корöмъяс

6. Государственнöй удж сетан правилöяс йылысь юöртан пöрадок.

6.1. Государственнöй удж йылысь юöртöны:

агентстволöн веськыда инпас серти, йöзöс юöртан средствоясöн, телефон пыр, электроннöя юöртöмöн;

юöр сетан стендын да öтув вöдитчан юöртан системаясын йöзöдöмöн (сы лыдын Öтуввезын Агентстволöн сайтын).

6.2. Агентстволöн инпас: 167023, Коми Республика, Сыктывкар, Катаев ул., 47 к.

Агентстволöн уджаланног:

выльлун-четверг: 8.45 — 18.00 (аньяс 8.45 — 17.15);

пекнича: 8.45 — 16.45 (аньяс 8.45 — 15.45);

пажын: 13.00 — 14.00;

шойччан лунъяс: субöта, вежалун. 

6.3. Ас сёрниöн гражданаöс примитöм кузя справкаяс сетöны йитчан телефон пыр: (8212) 43-24-16, факс 43-10-12.

Телефон пыр справкаяс кузя сетöны татшöм юöр:

Агентстволöн юкöнъясса специалистъяслысь да начальникъяслысь йитчан телефонъяс;

Агентствоса юрнуöдысьлысь да юрнуöдысьöс вежысьяслысь гражданаöс примитан график.

6.4. Öтуввезын Агентстволöн официальнöй сайт: www.sportrk.ru;

электроннöй пошталöн инпас: sport-komi@narod.ru.

6.5. Ас сёрниöн гражданаöс примитöны  Агентствоса юрнуöдысьлöн (юрнуöдысьöс вежысьяслöн) гражданаöс примитан график серти, юкöнъясса начальникъяс да специалистъяс примитöны коланлун серти Агентствоö инпас серти: Сыктывкар, Катаев ул., 47 к. гражданаöн воигöн.

	АС СЁРНИÖН ГРАЖДАНАÖС ПРИМИТÖМ

	Юрнуöдысь
	тöлысьлöн медводдза воторник 
	14.00-сянь 16.00-öдз

	Юрнуöдысьöс вежысь 
	тöлысьлöн мöд четверг 
	14.00-сянь 16.00-öдз

	Юрнуöдысьöс вежысь 
	тöлысьлöн коймöд середа 
	14.00-сянь 16.00-öдз


   Юкöнъясса начальникъяс да специалистъяс-мужичöйяс примитöны:

выльлун — четверг: 10.00-18.00;

пекнича: 10.00-16.45.

Юкöнъясса начальникъяс да специалистъяс-нывбабаяс примитöны:

выльлун — четверг: 10.00-17.15;

пекнича: 10.00-15.45.

Агентстволöн официальнöй Öтуввез-сайтын «Агенство йылысь» юкöдса «Административнöй регламентъяс» юкöдулын йöзöдсьö татшöм юöр: 

Агентстволöн инпас;

Агентствоын гражданаöс примитан график;

справкаяс кузя телефон номеръяс, электроннöй пошталöн инпас, официальнöй сайтлöн инпас;

государственнöй удж збыльмöдан процедураяс опишитöм;

государственнöй удж збыльмöдöмын öткажитан помкаяслöн лыддьöг;

чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок. 

6.6. Гражданаöс примитан пöрадок йöзöдöны юöр сетан стендын, мый öшалö Агентство зданиелöн I судтаын.

 Стендын йöзöдöны быть татшöм юöр:

Агентстволöн уджаланног;

уполномоченнöй чина йöзöн ас сёрниöн гражданаöс примитан графикъяс;

гражданаöс примитан кабинетъяслöн номеръяс;

Öтуввезын Агентствоса официальнöй сайтлöн инпас;

Агентстволöн телефон, факс номеръяс, электроннöй пошталöн инпас.

6.7. Государственнöй удж збыльмöдöм кузя, сы лыдын сiйöс олöмö пöртöм кузя шыöдчысьясöн юöр босьтан пöрадок.

6.7.1. Государственнöй удж збыльмöдöм кузя (сiйöс олöмö пöртöм кузя) консультацияяс (справкаяс) сетöны Агентствоса уджалысьяс, кодъяс збыльмöдны государственнöй удж.

6.7.2. Консультацияяс сетöны:

 приём вылö локтысь шыöдчысьлöн корöм серти;

висьталöмöн шыöдчöм видлалöм могысь Агентствоса чина йöзöн ас сёрниöн примитан места да график серти;

государственнöй удж збыльмöданног серти;

 вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок серти.

6.7.3. Консультация дырйи шöр корöмъясöн лоöны:

тöдöмлун;

стöча висьталöм;

консультациялöн тырвыйöлун.

6.7.4. Консультация сетöны ас сёрнитiгöн йöзöс юöртан средствояс, ставлы вöдитчана юöртан системаяс отсöгöн.

6.7.5. Гражданакöд телефон пыр либö аскöдныс сёрнитiгöн Агентствоса уджалысьяс тырвыйö,  пыдди пуктöмöн (корректнöя) вочавидзöны шыöдчысьлöн юалöмъяс вылö. Вочакывсö сетöны органлöн ним да телефон пыр сёрнитысь специалистлысь ов, ним, вич да чин висьталöмöн.

Кор Агентствоса уджалысь, кодi примитiс звöнöк либö примитiс гражданинöс ас сёрниöн, оз вермы ас кежысь  сетны вочакыв юалöм вылö, сэки сiйö сетö шыöдчысь гражданинлы чина мортлысь телефон номер либö кабинет номер, кöнi позьö босьтны колана юöрсö.

6.7.6. Приём нуöдысь, консультация сетысь Агентствоса уджалысьяслы колö шыöдчысь гражданаöс пыдди пуктыны да лоны вежавидзысьöн, оз ков увтыртны налысь честь да достоинство.

6.7.7. Торъя гижöдöн юöртöны (пошта пыр) гражданинлöн инпас серти пошта пыр юöр ыстöмöн, кытчö пасйöны: сетöм юалöмъяс вылö вочакывъяс, вöчысьлöн чин, ов, ним-вич да телефон номер. Вочакывсö кырымалö Агентствоса юрнуöдысь либö юрнуöдысьöс вежысь. Гражданинлöн инпас серти письмöсö ыстöны гражданинлöн гижöда шыöдчöмлöн пасъян кадпассянь  30 лунысь оз сёрджык.

6.7.8. Торъя гижöдöн юöртöны (официальнöй сайт пыр) гражданинлöн электроннöй инпас серти электроннöй письмö ыстöмöн, кытчö пасйöны: сетöм юалöмъяс вылö вочакывъяс, вöчысьлöн чин, ов, ним-вич да телефон номер, электроннöй пошталöн инпас. Гражданинлöн электроннöй пошта пыр шыöдчöм вылö вочакывсö ыстöны электроннöй шыöдчöмлöн пасъян кадпассянь  30 лунысь оз сёрджык.

7. Государственнöй удж збыльмöдан кадколаст.

7.1.   Ас сёрниöн примитiгöн, сы лыдын гижöдын пасйöм гражданалысь юалöмъяссö видлалöны ас сёрниöн примитöмсянь 30 лунысь оз дырджык.

7.2. Кор ас сёрниöн висьталöм фактъяс да лоöмторъяс ясыдöсь да оз ков содтöд прöверка, сэки гражданинлöн кöсйöм серти шыöдчöм вылö вочакывсö сетöны висьталöмöн да та йылысь пасйöны гражданинöс ас сёрниöн примитан карточкаын.

7.3. Кор гижöда шыöдчöмлöн, ас сёрниöн примитiгöн кыптöм юалöмъяссö колö видлавны торйöн, корны содтöд материал, примитны мукöд мера, сэки ас сёрниöн примитiгöн кыптöм юалöмъяс вылö вочакывсö дасьтан кадколастсö вермöны нюжöдны лöсялана чина йöз 30 лунысь оз дырджык кежлö да та йылысь  юöртöны гижöдöн гражданинлы  нюжöдан помкаяс пасйöмöн.

7.4. Агентствоын гижöда шыöдчöм пасъян кадколастыс воöмсянь куим лун. Кор шыöдчöм воö праздник либö шойччан лун водзын, сэки сiйöс пасйöны праздник либö шойччан лун бöрын мунысь уджалан лунö. 

7.5. Кор гражданин öти шыöдчöмын пасйöма некымын юалöм, кутшöмъяс пырöны мукöд организациялöн компетенцияö, сэки шыöдчöмлысь копиясö ыстöны пасъян лунсянь сизим лунöн лöсялана органъясö.

8. Государственнöй удж збыльмöдöм недыр кад кедлö дугöдан либö öткажитан подувъяс.

8.1. Ас сёрниöн примитiгöн гражданинлы вермасны öткажитны видлавны висьталöмöн шыöдчöмсö, водзынджык кö сылы сетлiсны вочакыв шыöдчöмын пасйöм юалöмъяс вылö.

8.2. Гражданинлöн эм право босьтны аслас шыöдчöмын пасйöм юалöмъяс вылö вочакыв, татшöмъяс кындзи:

ас сёрниöн примитiгöн шыöдчöмын абу пасйöма шыöдчöм ыстысь гражданинлöн ов да пошта инпас, кытчö колö ыстыны вочакывсö;

пасйöм шыöдчöмын пасйöма право торкысь вöчöмтор дасьтöм, вöчны кöсйöм либö вöчöм йылысь юöръяс, а сiдзжö сiйöс дасьтысь, вöчны кöсйысь либö вöчысь йылысь, татшöм шыöдчöмсö ыстöны лöсялана государственнöй органö компетенция серти;

ас сёрниöн примитiгöн шыöдчöмсö оз позь лыддьыны, сiйöс оз ыстыны государственнöй органö, меставывса асвеськöдлан органö либö чина мортлы компетенция серти   видлалöм вылö, та йылысь юöртöны шыöдчысь ыстысь гражданинлы овсö да пошта инпассö вермöны  кö лыддьыны;

шыöдчöмын пасйöм юалöм вылö  вочакывйын ковмас гижны государственнöй либö федеральнöй оланпасöн видзан гусятор, та дырйи шыöдчöм ыстысь гражданинлы юöртöны, мый вочакывсö оз сетны пасйöм юöр йöзöдны позьтöмлун вöсна;

ас сёрниöн примитiгöн шыöдчöмын обжалуйтсьö ёрдлöн решение, сэки шыöдчöмсö бергöдöны гражданинлы тайö ёрд решениесö обжалуйтан пöрадок гöгöрвоöдöмöн;

кор шыöдчöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки шыöдчöмын пасйöм юалöмъяс вылö вочакывсö оз гижны öтпырйö шыöдчысь ыстысь гражданинöс юöртöны право лёк вылö бергöдны позьтöм йылысь;

кор ас сёрниöн примитiгöн гражданинлöн шыöдöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъясын да та дырйи шыöдчöмын оз вайöдсьыны выль помкаяс либö лоöмторъяс, сэки вермöны примитны воöм шыöдчöмлöн ковтöмлун йылысь да тайö юалöм кузя гражданинкöд гижасьöм дугöдöм йылысь решение пасйöм шыöдчöмсö да водзынджык ыстöм шыöдчöмъяссö кö ыстiсны öти государствннöй органö либö öти чина мортлы, тайö решение йылысь юöртöны шыöдчöм ыстысь гражданинöс. 

9. Ас сёрниöн примитiгöн жыръяс дорö корöмъяс:

 Ас сёрниöн примитiгöн жыръяс могмöдöны:

гражданинöс да чина мортöс бур местöн;

гражданинöс гижöда шыöдчöм лöсьыда оформитан местаöн;

телефонöн;

документъяс копируйтöмöн;

вöдитчыны Агентстволысь уджмогъяс да компетенция регламентируйтысь нормативнöй правовöй актъясöн;

гижасян кöлуйöн да А4 формата бумагаöн.

Медым могмöдны граждана йылысь юöръяслысь гусялун, чина морт öтпырйö примитö сöмын öти гражданинöс, гражданалöн коллективнöя шыöдчöм кындзи.

Государственнöй удж збыльмöдан местаяс могмöдöны паркуйтчанiнъясöн, öтув вöдитчан местаясöн (асмогасянiнöн) да гражданалысь вылыс кöлуй видзанiнöн.

Примитан кад виччысигöн гражданаöс могмöдöны пызанöн да улöсъясöн документъяс оформитöм вылö. 

Государственнöй удж сетöмысь сьöм оз босьтны.

III. Административнöй процедураяс 

10. Гражданаöс примитiгöн административöй процедуралысь мунанногсö пасйöма Государственнöй удж збыльмöдiгöн административнöй процедура  мунанноглöн блок-схемаын.

11. Государственнöй удж збыльмöдiгöн административнöй процедура мунанноглöн блок-схема вайöдсьö Административнöй регламент дорö 1 №-а содтöдын.

12. Агентствоын гражданаöс примитöны татшöм административöй вöчöмтор олöмö пöртöмöн:

ас сёрниöн примитöм вылö гижöдöм;

ас сёрниöн примитöм;

ас сёрниöн примитiгöн гражданинлысь гижöда шыöдчöм видлалöм, сы серти решение примитöм да вочакыв ыстöм.

13.   Ас сёрниöн примитöм вылö гижöдöм.    

Административнöй вöчöмторлöн подувнас лоö: Агентствоö примитöм вылö гражданинлöн висьталöм либö гижöда шыöдчöм воöм.

Примитöм вылö водзвыв гижöдö гражданаöс примитан журналö (водзö — Журнал) специалист, кодi чина регламент серти могмöдö Агентствоса юрнуöдысьлысь административнöй да тшöктан уджсö котыртан да техническöй уджöн (водзö — специалист). Гражданинöс примитан места да кад йылысь устнöя юöртöны телефон пыр либö гижöдöн примитiгöн юалöмъяс стöчмöдöм могысь.

Примитöм вылö гижöдöм кузя административöй вöчöмтор олöмö пöртöны 30 минутысь оз дырджык.

Кор гижöда шыöдчöмын абу пасйöма гражданинлысь телефонсö, сэки сылöн пошта инпас вылö ыстöны Агентствоса юрнуöдысьöн (юрнуöдысьöс вежысьöн) примитан кадпас да кад йылысь юöр. 

Гражданинöс примитöм кежлö юалöмъяссö да сы кузя решение балаяссö дасьтö специалист.

Коланлун серти гражданинöс примитан лунöдз 3 лунöн водзджык Агентствоса юрнуöдысьлы сетöны материалъяс.

Кор урчитöм примитан кадö Агентствоса юрнуöдысь (юрнуöдысьöс вежысь) абу (командировка да мукöдтор), код дорö вöлi гижöдöма гражданинöс, сэки примитöны мöд лунö, мый йылысь гражданинлы водзвыв юöртöны телефон пыр либö ыстöны гижöда юöр.

Административнöй вöчöмторлöн бöртасöн лоö гражданаöс примитан журналын гижöд, кöнi пасйöма гражданинлысь ов, ним да вич, примитöмлысь кад да места, гражданинöс примитысь чина морт, а сiдзжö шыöдчан тема.

14. Ас сёрниöн примитöм.

Административнöй вöчöмторлöн подувнас лоö: гражданинöс примитöм йылысь журналын гижöд.

Агентствоса юрнуöдысь (юрнуöдысьöс вежысь) гражданаöс примитöны Агентстволöн компетенцияö пырысь юалöмъяс кузя водзвыв гижöдчöмöн (либö юрнуöдыськöд сёрнитчöмöн локтöм серти) шыöдчысьяслы урчитöм кад дырйи.

Ас сёрниöн примитiгöн гражданин петкöдлö сiйöс эскöдысь документ. 

Специалист оформитö ас сёрниöн примитан гражданалысь карточка (Административнöй регламент дорö 2 №-а содтöд).

Ас сёрниöн примитiгöн гражданин вермö висьтавны либö кольны гижöда шыöдчöм сыöн кыпöдöм юалöмъяс серти, сы лыдын сылысь торкöм право, вöля да оланпасса интересъяс бурмöдöм либö видзöм кузя.

Гражданинлысь висьталöмсö пасйöны  ас сёрниöн примитан гражданалысь карточкаö. Кор висьталöмын эмöсь збыль фактъяс да лоöмторъяс да найöс оз ков содтöд видлавны, сэки гражданинкöд сöгласуйтöмöн вочакывсö сетöны ас сёрниöн примитiгöн да та йылысь гижöны Журналын.

Административнöй вöчöмторлöн бöртаснас лоö ас сёрниöн примитiгöн кыпöдöм юалöмъяс вылö устнöй вочакыв висьталöм.

Мукöд дырйи сетöны гижöда вочакыв шыöдчöмын пасйöм юалöмъяс вылö ас сёрниöн примитiгöн гижöда шыöдчöмъяслы тайö административнöй регламентöн урчитöм кадколастö.

Ас сёрниöн примитiгöн гражданалысь сетöм гижöда шыöдчöмъяссö пасйöны да видлалöны тайö Административнöй регламентöн урчитöм пöрадок серти. Гражданинлысь гижöда шыöдчöм босьтöм йылысь пасйöны ас сёрниöн примитан карточкаын.

Кор шыöдчöмын эмöсь юалöмъяс, кутшöмъяс оз пырны Агентстволöн компетенцияö, сэки гражданинлы гöгöрвоöдöны, кытчö да кыдзи колö шыöдчыны.

Ас сёрниöн примитiгöн гражданинлы вермасны висьталöмöн öткажитны шыöдчöмлысь видлалöмсö, сы вылö унаысь кö нин вöлi сетöма водзынджык гижöмöн вочакыв, та йылысь пасйöны ас сёрниöн примитан гражданинлöн карточкаын «Водзö шыöдчöмыс оз видлавсьы» гижöдöн öткажитан помкаяс пасйöмöн.

Гражданинöс ас сёрниöн примитан административöй вöчöмтор олöмö пöртöны 30 минутысь оз дырджык.

15. Ас сёрниöн примитiгöн гражданинлöн гижöда шыöдчöм видлалöм, сы серти решение примитöм да вочакыв ыстöм.

15.1. Административнöй вöчöмторлöн подувнас лоö: ас сёрниöн примитiгöн гражданинöн гижöдöн вöзйöмъяс, шыöдчöм либö норасьöм гижöм.

Кор ас сёрниöн примитiгöн висьталöмöн вочакыв сетöм оз ло тырвыйö, сэки Агентствоса юрнуöдысь (юрнуöдысьöс вежысь) вöзйö гражданинлы гижны тайö  юалöмъяссö гижöда шыöдчöмъяс дорö корöмъяс тöд вылын кутöмöн. Та дырйи вöчöны гижöда шыöдчöмъяс видлалöм, збыльмöдöм вылö пасъян да ыстан  административöй удж.

15.2. Гижöда шыöдчöм пасйöм да видлалöм вылö ыстöм.

Административнöй вöчöмторлöн подувнас лоö: Агентствоса автоматизируйтан системаын специалистöн, кодлöн уджмогъясö пырöны делопроизводство кузя могъяс (водзö – делопроизводство кузя специалист), гижöда шыöдчöм пасйöм.

Делопроизводство кузя специалист пасйö Агентствоса автоматизируйтан системалöн шыöдчöмъяслöн учёт карточкаö шыöдчöм кузя юöръяс.

Делопроизводство кузя специалист гижöда шыöдчöмлöн сюрöс серти:

пасйöм бöрын сiйö жö лунö ыстö шыöдчöмсö Агентствоса  юрнуöдысьлы либö сiйöс вежысьлы. Резолюцияöн решение примитöны шыöдчöмлöн сюрöс серти. Резолюцияö пасйöны Агентствоын либö Агентствоувса организацияын кывкутысь вöчысьлысь ним, поручение збыльмöдысьяслысь ов да инициалъяс,  Агентствоса юрнуöдысьлöн либö сiйöс вежысьлöн кырымпас. Поручение вермас артмыны некымын юкöнысь, кöнi пасйöма быд вöчысьлысь асшöр вöчöмторъяс, збыльмöдан пöрадок да кадколаст;

Агентствоса юрнуöдысьлöн либö сiйöс вежысьлöн резолюцияöн шыöдчöмсö  сiйö жö лунö ыстö Агентстволöн юкöнъясса начальникъяслы шыöдчöм видлалöм да вочакыв гижöм могысь;

пасъян лунсянь сизим лунöн ыстö Агентство компетенцияö пыртöм юалöмъяса шыöдчöмсö лöсялана органъясö либö лöсялана чина мортлы, кодлöн компетенцияö пырö шыöдчöмын пасйöм юалöмъяс решитöмыс, шыöдчöм ыстысь гражданинöс гижöдöн юöртö сылысь шыöдчöмсö мöдлаö ыстöм йылысь;

  пасъян лунсянь сизим лунöн ыстö шыöдчöмлысь копияяс, кöнi пасйöм юалöмъясыс пырöны некымын государственнöй органлöн, меставывса асвеськöдлан органъяслöн либö чина йöзлöн компетенцияö, лöсялана государственнöй органъяслы, меставывса асвеськöдлан органъяслы либö лöсялана чина йöзлы,  шыöдчöм ыстысь гражданинöс гижöдöн юöртö сылысь шыöдчöмсö мöдлаö ыстöм йылысь.
Кор поручение сетсьö Агентствоса кык либö некымын юкöнлы, кывкутысь вöчысьнас лоö резолюцияын пасйöм Агентствоса медводдза юкöн.  Сылы ыстöны шыöдчöмлысь подлинниксö да сылöн эм право корны öтув вöчысьясöс, веськöдлыны налöн уджöн гражданинлы вочакыв ыстöм могысь.

Кор гражданин шыöдчöмын обжалуйтö Агентствоса торъя йöзлысь решение, вöчöмтор (вöчтöмтор), сэки шыöдчöмсö оз ыстыны тайö чина йöзлы видлалöм да гражданинлы вочакыв дасьтöм вылö. Кор тайöс оз вермыны вöчны, сэки шыöдчöмсö бергöдöны гражданинлы да гöгöрвоöдöны ёрдын урчитöм пöрадок серти лöсялана решение либö вöчöмтор (вöчтöмтор) обжалуйтан правосö.

Ас сёрниöн примитiгöн бöртасъяс серти гижöда шыöдчöм пасйöм кузя административнöй вöчöмторлöн öтув кадколастыс оз вермы лоны пасъян лунсянь куим лунысь дырджык.

Административöй вöчöмторлöн бöртаснас лоö шыöдчöм пасйöм да шыöдчöм кывкутысь вöчысьлы либö лöсялана органлы видлалöм вылö ыстöм либö гражданинлы шыöдчöм бергöдöм.

15.3. Гижöда шыöдчöм видлалöм: кывкутысь вöчысьöн гижöда шыöдчöм видлалöм, сы кузя решение  примитöм да вочакыв ыстöм.

Административöй вöчöмторлöн подув: кывкутысь вöчысьлы гижöда шыöдчöм воöм.

Кор шыöдчöмын пасйöм юалöмъясыс оз пырны  Агентстволöн компетенцияö, сэки кывкутысь вöчысь (Агентствоса чина морт) ыстö пасъян лунсянь сизим лунöн лöсяланiнö да та йылысь гижöдöн юöртö гражданинлы.

Гражданинлысь шыöдчöмсö лоö тырвыйö видлалöмаöн, кывкутысь вöчысь (Агентствоса чина морт) кö видлалiс став юалöмсö, примитöма кö колана мераяс да ыстöма гижöда вочакыв шыöдчöмын пасйöм инпас серти.

Кор гражданин выль пöв шыöдчö, сэки содтöд видлалö Агентствоса начальник нормативнöй правовöй актъясын кö лоисны выльторъяс да (либö) вежсьöмъяс, кутшöмъяс инмöны вылынджык пасйöм шыöдчöмса юалöмъясö.     

Шыöдчöм видлалан бöртасъяс серти дасьтöм вочакыв лöсялö татшöм корöмъяслы:

вочакывйын торъя да стöч юöр шыöдчöмын пасйöм став юалöм вылö (мый, кор да кодöн вöчöма либö лоас вöчöма);

кор шыöдчöмын пасйöм корöмсö оз вермыны вöчны, сэки пасйöны помкаяссö;

вочакывйын пасйöны: кодлы ыстöма, ыстан кадпас, шыöдчöмлöн пасъян номер, вöчысьлöн ов, ним, вич да телефон номер.

Административнöй вöчöмторйöн лоö шыöдчöм вылö гижöда вочакыв, мый кырымалö Агентствоса юрнуöдысь (юрнуöдысьöс вежысьяс) да шыöдчöмын пасйöм пошта инпас серти шыöдчысьлы ыстöм.

Делопроизводство кузя специалист видзöдö шыöдчöм видлалöм бöрся автоматизируйтан системалöн «Вöчöм» закладка вылын шыöдчöмъяслöн учёт карточкаын.

Автоматизируйтан система пыр видзöдö контрольнöй документъяс бöрся.

Пасъян карточкалöн содтöд полеын петкöдчö документ вöчанног йылысь юöр:

стöч вöчан кадпасöн вöчан кадколаст;

вöчан кадпассянь кольöм N лун.

Гражданинлы вочакыв сетöм бöрын делопроизводство кузя специалист шыöдчöмсö босьтö контроль вылысь.

Шыöдчöмкöд уджалöм бöрын сiйöс вермöны спишитны делöö.

Гижöда шыöдчöмлöн видлалан кадколастыс оз вермы лоны Агентствоын пасъян лунсянь 30 лунысь унджык.

Видлалöм шыöдчöмъяс да налöн материалъяс видзöны архивын вит во.

IV. Государственнöй удж сетöм бöрся видзöдан пöрадок да формаяс

16.  Чина йöзöн Административнöй регламентлöн положениеясö да мукöд нормативнöй правовöй актö, кутшöмъяс урчитöны государственнöй удж сетöм дорö корöмъяс, кутчысьöм да збыльмöдöм бöрся, а сiдзжö кывкутысь йöзöн решение примитöм бöрся быд лун видзöдан пöрадок.

16.1. Государственнöй удж збыльмöдöм бöрся быд лун видзöдöны чина йöз, кодъяс кывкутöны гражданаöс примитöм котыртан уджысь, а сiдзжö ас сёрниöн примитiгöн гражданалысь гижöда шыöдчöмъяс видлалöмысь, административнöй процедура збыльмöдöмысь кывкутысь Агентствоса юкöнлысь отчётносьт анализируйтöм пыр.

16.2. Государственнöй удж збыльмöдан кадколаст бöрся быд лун видзöдöны Агентствоын делопроизводство кузя специалистöн автоматизируйтан системаын видзöдан процедураöн вöдитчöмöн.

16.3. Ас сёрниöн примитiгöн гражданалысь гижöда шыöдчöмъяс видлалöм йылысь поручениеяс Агентствоын контроль вылысь босьтöны гражданалы вочакыв ыстöм бöрын.

16.4.  Збыльмöдан кадколаст нюжöдöм поручениеяс контроль вылысь босьтöны гражданалы вочакыв ыстöм бöрын.

17. Государственнöй удж збыльмöдöмлысь  тырвыйöлун да качество серти планöвöй да непланöвöй прöверкаяслöн пöрадок да кадколаст, сы лыдын государственнöй удж збыльмöдöмлысь тырвыйöлун да качество бöрся видзöдан пöрадок да формаяс.

17.1. Прöверка дырйи вермöны видлавны юалöмъяс, кутшöмъяс йитчöны государственнöй удж збыльмöдöмкöд (планöвöй прöверкаяс) либö торъя юалöмъяс (непланöвöй прöверкаяс).

17.2. Государственнöй удж бöрся видзöдöмö пырö прöверкаяс нуöдöм, шыöдчысьяслысь право торкалöмъяс эрдöдöм да бырöдöм, государственнöй удж збыльмöдöм кузя шыöдчысьяслысь шыöдчöмъяс, а сiдзжö Агентствоса чина йöзлöн вöчöмтор (вöчтöмтор) вылö норасьöм видлалöм, решение примитöм да вочакыв дасьтöм.  

18.  Государственнöй удж збыльмöдiгöн Агентствоса государственнöй служащöйясöн да мукöд чина йöзöн примитöм (збыльмöдöм) решениеысь да вöчöмторйысь (вöчтöмторйысь) кывкутöм.

18.1. Кор нуöдöм прöверкаяслöн бöртасъяс серти эрдöдöны гражданинлысь право торкалöм, сэки мыжа йöз кывкутöны Россия Федерацияса законодательство серти. 

19. Государственнöй удж збыльмöдöм бöрся видзöдан пöрадок да формаяс дорö корöмъяс индысь положениеяс, сы лыдын граждана, налöн öтувъяс да организацияяс боксянь.

19.1. Государственнöй удж збыльмöдан административöй процедураöн урчитöм вöчöмторъяслöн   да чина йöзöн решениеяс примитöмлöн мунанног видзöдöны Агентствоса гражданскöй служащöйясöн Россия Федерацияса нормативнöй правовöй актъясö, а сiдзжö Административöй регламентса положениеясö кутчысьöм да збыльмöдöм прöверкаяс пыр.

19.2. Непланöвöй прöверкасö вермöны нуöдны гражданинлöн торъя шыöдчöм серти.

19.3. Государственнöй удж збыльмöдöмлысь тырвыйöлун да качество серти планöвöй прöверка нуöдöны календарнöй воын öтиысь оз гежöдджыка.

V. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок

20. Граждана вермöны шыöдчыны Агентствоö государственнöй удж збыльмöдiгöн Агентствоса чина йöзöн решениеяс, вöчöмторъяс (вöчтöмторъяс) вылö норасьöмъясöн тайö Административöй регламент вылö подуласьöмöн.

21. Ёрдöдз обжалуйтöм.

21.1.   Граждана вермöны шыöдчыны Агентствоö государственнöй удж збыльмöдiгöн Агентствоса чина йöзöн збыльмöдöм (примитöм) вöчöмторъяс (вöчтöмторъяс) да решениеяс вылö ас сёрниöн либö гижöда норасьöмъясöн.

2.1.2. Гижöда шыöдчöмын пасйыссьö:

- Агентстволöн тыр ним;

- шыöдчысьлöн ов, ним, вич (бöръяыс - эм кö), а сiдзжö шыöдчысьöс петкöдлысьлöн ов, ним, вич шыöдчысьлöн гижöда шыöдчигöн;

- пошта инпас, кытчö колö ыстыны вочакыв либö шыöдчöм мöдлаö ыстöм йылысь юöртöм; 

- гижöда шыдчöмлöн сюрöс йылысь;

- шыöдчысьлöн (сiйö петкöдлысьлöн) аслас кырымпас да кадпас.

21.3. Граждана  вермöны обжалуйтны государственнöй удж збыльмöдiгöн  олöмö пöртöм (примитöм) вöчöмтор (вöчтöмтор) да наöн примитöм решениеяс:

Агентстволöн юкöнъясса специалистъяслысь да начальникъяслысь — Агентствоса юрнуöдысьлы (юрнуöдысьöс вежысьлы);

Агентствоса юрнуöдысьöс вежысьяслысь — Агентствоса юрнуöдысьлы;

Агентствоса юрнуöдысьлысь — Коми Республикаса Юралысьöс вежысьлы, кодi кывкутö спорт, туризм да мортöс ёнмöдöм кузя юалöмъясысь.

21.4. Гражданинлы вермасны öткажитны норасьöм видлалöмын либö недыр кад кежлö дугöдлыны сiйöс видлавны та дырйи:  

кор норасьöмын абу пасйöма норасьöм ыстысь шыöдчысьлысь ов да пошта инпас, кытчö колö ыстыны вочакыв;

кор шыöдчöмсö оз позь лыддьыны, та йылысь юöртöны норасьöм ыстысь гражданинлы, сылысь кö овсö да пошта инпассö позьö лыддьыны;

кор государственнöй удж збыльмöдiгöн олöмö пöртöм (примитöм) вöчöмтор (вöчтöмтор) да решениеяс обжалуйтан кузя вочакыв сетiгöн ковмас пасйыны государственнöй либö федеральнöй оланпасöн видзан гусятор, сэки норасьöм ыстысь гражданинлы юöртöны обжалуйтан юалöмъяс серти вочакыв сеттöм йылысь пасйöм юöръяс йöзöдны позьтöмлун вöсна; 

ёрдса решение обжалуйтан норасьöмсö бергöдöны норасьöм ыстысь гражданинлы тайö ёрд решениесö обжалуйтан пöрадок гöгöрвоöдöмöн;

кор норасьöмын эмöсь ёрччана либö увтыртана кывъяс, чина мортлöн, кодлысь обжалуйтöны вöчöмторъясö (вöчтöмторъясö), а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, норасьöмсö вермасны кольны видлавтöг öтпырйö гражданинлы юöртöмöн, мый оз позь лёкö пöртны право.

21.5. Гижöда норасьöм видлалöмлöн медыджыд видлалан кадколастыс оз вермы лоны дырджык 30 лунысь урчитöм пöрадок серти Агентствоын пасъян лунсянь. Торйöн, кор колö вöчны содтöд прöверка Агентствоö воöм норасьöм серти, сэки Агентствоса юрнуöдысьлöн решение серти норасьöмлöн видлалан кадколастсö нюжöдöны 30 лун вылö оз дырджык кежлö да та йылысь юöртöны Агентствоö норасьöм ыстысь гражданинлы.

21.6. Кор видлалöм бöрын норасьöм лоö подулалöмöн, сэки примитöны решение тайö Административöй регламентö подуласьöмöн государственнöй удж збыльмöдiгöн торкöмъяс, мый серти гижисны граждана норасьöм, вöчысь чина йöзлöн кывкутöм йылысь.

21.7. Мöдысь шыöдчигöн гражданалысь шыöдчöмъясö содтöд   видлалöны выль лоöмторъяс дырйи либö шыöдчöмын пасйöм юалöм кузя решение примитöмын вежсис правовöй веськöдлöм.

21.8. Гражданалöн эм право государственнöй удж збыльмöдiгöн государственнöй удж збыльмöдысь чина йöзöн примитöм решениеяссö,  вöчöмторъяссö либö вöчтöмторъяссö обжалуйтны ёрдын.

22. Ёрдын обжалуйтöм.

22.1. Кор шыöдчысь лыддьö, мый сылысь норасьöмсö тырвыйö абу видлалöма Агентствоса юрнуöдысь (юрнуöдысьöс вежысь) либö Коми Республикаса Юралысьöс вежысь, кодi кывкутö спорт, туризм да мортöс ёнмöдöм кузя юалöмъясысь да гижöда вочакывъяс сы серти абу тырвыйöсь, сы серти сылысь правосö торкисны, сiйö вермö шыöдчыны норасьöмöн ёрдö Агентстволöн вöчöмтор (вöчтöмтор) вылö.

22.2. «Гражданалысь право да вöля торкысь вöчöмторъяс да решениеяс ёрдын обжалуйтöм йылысь» Россия Федерацияса 1993 во апрель 27 лунся 4866-1 №-а Оланпаслöн 5 ст. серти ёрдö норасьöмöн шыöдчöны татшöм кадколастö:

 куим тöлысьöн сiйö лунсянь, кор шыöдчысь тöдмалiс ассьыс правояс торкöм йылысь;

öти тöлысьöн сiйö лунсянь, кор гражданин босьтiс Агентствосянь öткажитöм йылысь гижöда юöртöм либö норасьöм сетöм бöрся тöлысся кадколаст кольöм бöрын шыöдчысьлы  кö эз во вочакыв.

22.3. Государственнöй удж збыльмöдысь Агентствоса чина йöзлысь вöчöмторъяс (вöчтöмторъяс) кузя норасьöмъяс видлалöны öтувъя юрисдикцияа ёрдъяс.

Гражданаöс примитöм кузя государственнöй 

удж сетан административнöй регламент дорö

1 №-а содтöд

ГРАЖДАНАÖС ПРИМИТlГÖН АДМИНИСТРАТИВНÖЙ ПРОЦЕДУРАЯС МУНАННОГЛÖН
БЛОК-СХЕМА

Шыöдчысьяс  

Ас сёрниöн примитöм вылö гижöдчöм 

Юрнуöдысьöс вежысь      Юрнуöдыь        Юрнуöдысьöс вежысь 

Юрнуöдысьлысь административнöй да тшöктан удж котыртысь да техническöй удж могмöдысь специалист

Агентствоса чина йöзöс ас сёрниöн примитöм кежлö дасьтöм

Агентствоса чина морт эм          Абу

      Эм

   Ас сёрниöн гражданаöс примитöм 

Гражданаöс ас сёрниöн примитан журналö гижöм

Ас сёрниöн примитан пасъян карточкаö пасйöм

Висьталöмöн вочакыв сетöм вылö гражданинлöн сöгласие     Абу 

 Гражданинлöн шыöдчöмын пасйöм юалöмъяс кузя висьталöмöн вочакыв сетöм

Гражданаöс ас сёрниöн примитан журналö ас сёрниöн примитöмлысь бöртасъяс йылысь материалъяс пыртöм 

Пасъян карточкаö ас сёрниöн примитöмлысь бöртасъяс йылысь материалъяс пыртöм 

Ас сёрниöн примитiгöн пасйöм юалöмъяс кузя гижöда вочакыв сетöм гражданалысь гижöда шыöдчöмъяс збыльмöдöм вылö урчитан пöрадок серти да кадколастö

Гражданаöс примитöм кузя государственнöй 

удж сетан административнöй регламент дорö

2 №-а содтöд

ГРАЖДАНИНÖС АС СЁРНИÖН ПРИМИТАН КАРТОЧКА

_________________ №

Примитан кадпас 20 __ вося __________\ __________ 

Примитiс:

___________________________________________________________

Шыöдчысьлöн О.Н.В. ________________________________________

____________________________________________________________

Шыöдчысьлöн инпас

____________________________________________________________

____________________________________________________________

Уджаланiн

____________________________________________________________

____________________________________________________________

Социальнöй олöм

____________________________________________________________

Мужичöй али нывбаба: __________________________________

____________________________________________________________

Сёрнилöн дженьыд сюрöс

_____________________________________________________________

_____________________________________________________________

_____________________________________________________________

_____________________________________________________________

Резолюция:

_____________________________________________________________

_____________________________________________________________

______________________________________________________________

______________________________________________________________

Сёрнигижöд: вöчсис \ эз вöчсьы (коланасö визьнитны).
Збыльмöдан кадколаст: 20 __ вося __________\ __________ .

Примитöмлöн бöртас:

______________________________________________________________

вудж. Коснырева Н.Г., 27793 пас 
